
2010 – ижтимоий ривожланиш Фонди Дастури

Жаҳон банки

Ижтимоий ташкилотлар учун қўлланма

Дастур ҳақида
Жаҳон банки ижтимоий ривожланиш Фонди Дастури (аввал кичик грантлар Дастури деб номланган) Жаҳон банки томонидан мулоқот ўрнатиш ва халқаро ривожланиш ҳақидаги маълумотларни ўз харакатлари доирасидан ташқарида очиқ муҳокама қилиш мақсадида 1983 йили ишлаб чиқилган. Грантлар нодавлат жамоат ташкилотларига Дастурда иштирок этувчи Жаҳон банкининг доимий ваколатхонаси орқали берилади.

Ижтимоий ривожланиш Фонди дастури камбағалликка қарши курашда мулоқот ўрнатиш ва маълумот тарқатиш, шунингдек иқтисодий ва ижтимоий ривожланиш жараёнидаги асосий иштирокчилар билан ҳамкорликни ривожлантиришда  фуқаро жамиятининг  фаоллигини кучайтириш мақсадида янги бир нуқтани аниқланади. 

Фуқаролик жамиятининг фаоллигини оширишда  энг эътиборли унсурлар:

· Маълумотлардан фойдаланиш;

· Бошқа сохада ишловчи ташкилотлар билан  ўзаро алоқада бўлиш;

· Ижтимоий майдонда юз берувчи воқеаларга таъсир кўрсатиш;

· Маҳаллий ва миллий ҳукумат органлари қарор қабул қилиши муносабати билан мунозараларда иштирок этиш;

· Ишончни оқловчи маҳаллий ва миллий институтларнинг мавжудлиги;

· Фуқаролик жамияти фаолиятини тартибга солиб турувчи сиёсий ва ҳуқуқий воситаларнинг мавжудлиги.

2010 - Жаҳон банки ижтимоий ривожланиш Фонди Дастури тақдим этаётган таклифлар мавзуси - соглом ва баркамол авлодни тарбиялаш.
Талабнома беришдан аввал…
Дастур, киритилган таклифларнинг оз қисминигина қўллаб - қувватлаши мумкин. Кўпчилик лойиҳалар маблағ ажратишга арзимагани учун эмас, балки Дастурнинг шу кундаги вазифаларига мос келмагани ёки танлаш мезонига тўғри келмагани учун рад этилади. Грант олиш учун конкурс талаблари жуда юқори, ва бюджет чекланганлиги муносабати билан Дастур барча талабномаларда келтирилган жуда кўп фойдали ташаббусларни қўллаб - қувватлаш  имкониятига эга эмас.

Талабномани расмийлаштиришдан аввал (талабнома намунасини Жаҳон банки офисида ёки Жаҳон банкининг www.worldbank.org.uz сайтидан олишингиз мумкин; Дастурнинг доимий манзили - http://go.worldbank.org/5KPPE6HL70 ), илтимос, сизнинг лойиҳангиз келтирилган талабларга жавоб беришига ишонч ҳосил қилишингиз учун мазкур қўлланма билан синчиклаб танишиб чиқинг. Дастур бўйича маслаҳатларни  ҳафтанинг ҳар пайшанба куни Жаҳон банкининг Тошкентдаги офисида олишингиз мумкин.  Шунингдек, itsoy@worldbank.org. электрон почтаси орқали ҳам олишингиз мумкин.

Талабномани кимлар тақдим этиши мумкин?

Ўзбекистонда фаолият олиб борувчи ва ривожланиш масалалари билан шуғулланувчи ҳар қандай ижтимоий ташкилот грант олиши мумкин. Ташкилотлар турғун, молиявий барқарор ва жамиятда ўз ўрнига эга бўлиши керак. Дастур бўйича аввалги йилларда маблағ билан таъминланмаган ташкилотларга грант ажратиш эҳтимоли кўпроқдир (беш йил ичида битта ташкилотга бериладиган грант сони учтадан ошмаслиги керак).

Фаолиятнинг қайси турлари Дастур томонидан қўллаб-қувватланади?

Дастур ҳимояланмаган ва жамиятдан ажралган  фуқаролик жамиятининг фаоллигини оширишга тегишли барча фаолиятни қўллаб-қувватлайди. Улар:

· Мулоқат ўрнатиш ва маълумот тарқатишга ёрдам бериши;

· Ривожланиш жараёнини қўллаб-қувватлаш учун жамоатчиликни асосий шериклар билан ҳамкорлигини мустаҳкамлаши (давлат ҳокимлик органлари, жамоа ташкилотлари, серқирра ва иккитомонлама агентликлар, жамғармалар, хусусий сектор вакиллари).

Жамоатчилик иштироки – орқали жамият учун муҳим бўлган масалаларни ҳал этиш мақсадида ижтимоий ташкилотлар давлат ва бошқа ривожланиш  жараёни субъектлари билан ўзаро алоқа ва ўзаро ҳаракатга киришишилади.. 

Мазкур фаолият турлари семинар ва конференциялар ўтказиш, махсус, аудио-визуал материаллар тайёрлаш ва маълумот ҳамда маърифат тарқатиш бўйича баъзи ижодий тадбирлар ўтказишни ўз ичига олиши мумкин. Одатда кичик ташкилотлар учун бу каби тадбирларни таянч дастур бюджети ҳисобидан маблағ билан таъминлаш қийинчилик туғдиради. Грант тақдим этилгандан сўнг бир йил ичида маблағ билан таъминланган Дастур ўз фаолиятини тугатиши лозим. 

Фаолиятнинг қайси турлари Дастур томонидан қўллаб-қувватланмайди?

Кичик грантлар дастури (ПМК) бўйича грантлар қуйидаги ҳолларда берилмайди:

· Илмий-текшириш дастурлари;

· Малака ошириш  академ дастурлари;

· Кундалик ишчи лойиҳалар;

· Кундалик  институционал ёрдам (масалн, асбоб-ускуналар);

· Талабалар стипендияси, ўқув ва илмий дастурлар;

· Шахсан ўз номидан мурожаат этган шахсларга молиявий ёрдам, шунингдек рўйхатдан ўтмаган бирлашмаларга.  

Одатда, таклиф этилаётган фаолият кўринишлари Ўзбекистондаги Жаҳон банки  дастурига кирган қисмларни ўз ичига олмаслиги керак.

Грант учун қанча маблағ ажратилади?

Ўзбекистонда якка тартибда грант пули эквивалентда 7000 АҚШ долларидан ортиқ ажратилмайди. Дастур камдан кам холларда у ёки бу фаолият умумий сметадаги харажатларининг ярмидан кўпини маблағ билан таъминлаши мумкин. Шу боис, Дастур ёрдамида бошқа манбалардан қўшимча маблағ жалб этиши мумкин бўлган лойиҳаларга эътибор кўпроқ берилади.  Грант олиш учун мурожаат этаётган ташкилотлар, Жаҳон банки гранти бошқа донорлардан маблағ олишда қандай ёрдам бериши мумкинлигини тавсифлаб беришлари зарур. 

Талабномалар қандай баҳоланади?

Барча талабномалар саралаш комиссияси томонидан кўриб чиқилишидан аввал дастур мезонларига жавоб бериши ё  бермаслиги хусусида дастлабки танловдан ўтади.

Дастур мезонлари:
· Грантга даъвогар рўйхатдан ўтган ҳуқуқий нодавлат нотижорат ташкилоти ёки жамоа бирлашмаси бўлиши мумкин;
· Талабнома белгиланган муддат ичида тақдим этилиши лозим;

· Лойиҳа мулоқот ўрнатиш ва маълумот тарқатишда ёрдам беради;

· Лойиҳа ривожланиш жараёнини қўллаб - қувватлаш учун жамоатчиликнинг асосий шериклари билан ҳамкорлигини мустаҳкамлайди;
· Маблағ аниқ бир ишни бажариш учун сўралади,  қайсики грант тақдим этилган кундан эътиборан бир йил ичида якунланади. 
Юқорида қайд этилган мезонга жавоб берган талабномалар Жаҳон банки ходимлари ва бошқа донор ҳамда жамоатчилик ташкилотлари томонидан ташкил топган Комиссия томонидан кўриб чиқилади ва баҳоланади. Грант тақдим этишда Комиссия қуйидаги омилларга алоҳида эътибор беради:

· Фуқаролик жамиятини фаоллаштириш учун таклиф этилаётган фаолиятнинг стратегик аҳамияти ва муҳимлиги;

· Жамоатчилик томонидан қўллаб-қувватлаш учун ғоянинг мавжудлиги ва долзарблиги;
· Лойиҳани техник томондан амалга ошириш мумкинлиги (имкониятлар белгиланган мақсадга мос келиши; лойиҳани муваффақиятли амалга ошириш учун даъвогарнинг техник имкониятлари );

· Таклиф этилаётган фаолиятнинг инновацион  характери;

· Тақдим этилаётган грантларни географик белгиси, мақсадли гуруҳларни қамраб олиши, мавзусига кўра баланс чиқармоқ.

Грант учун қаерга  мурожаат этиш керак?
Дастур билан боғлиқ расмиятчиликлар Жаҳон банки ваколатхонаси зиммасига юклатилган. Илтимос, талабнома ва таклифларингизни Жаҳон банки қароргоҳи (штаб квартираси)га жўнатманг, зеро дастур марказлаштирилмаган ва конкурс натижалари хусусидаги қарор Ваколатхона томонидан ҳар бир мамлакатда мустақил қабул қилинади. 

Намунага амал қилинган холда тўлдирилган ва  керакли барча маълумотни ўзида сақлаган талабномалар Жаҳон банки Ваколатхонасига дастур эълон қилингандан сўнг тақдим этилиши лозим, маблағ сўраш босқичидан аввал  жўнатилса мақсадга мувофиқ бўлади. Талабномани кўриб чиқилиши учун жўнатишдан аввал даъвогар - ташкилотлар дастур шартлари ва баҳолаш ва танлаш мезонлари билан  синчиклаб танишиб чиқишлари лозим. 

Ўзбекистонда талабномаларни қабул қилиш  2010 йилнинг 15 мартида тугатилади. Талабномаларни кўриб чиқиш жараёни бир ойдан уч ойгача бўлган вақтни олиши мумкин. Конкурс натижалари расман эълон қилингунга қадар шахсан ташриф буюриш ва телефон қилишдан ўзингизни сақланг. Талабномаларни Ирина Цой номига юборинг. 

манзил: 100084 Тошкент,  Амир Темур кўчаси, 107Б, Халқаро Бизнес Маркази, 15 қават, ўнг томон, Жаҳон Банкининг Ўзбекистон Республикасидаги доимий Ваколатхонаси (почта орқали жўнатилган талабномаларнинг қайд этиш санаси конвертдаги почта муҳри ҳисобланади);

факс: (998-71) 238-59-51/52 (жўнатганда саҳифаларнинг умумий  сонини кўрсатинг); ёки 

электрон почта манзили:  itsoy@worldbank.org (Координатор электрон почтадан  хатни олган кун талабноманинг қайд этиш санаси ҳисобланади).

Агар талабнома почта, факс ё электрон почта орқали жўнатилган бўлса унинг етиб борганини албатта текширинг.

Қўшимча  имкониятлар

Ижтимоий ташкилотлар ва нодавлат нотижорат ташкилотлари (ННО) учун қўшимча имкониятлар ҳақдаги маълумотлар билан: www.worldbank.org/civilsociety  веб-сайтида  танишишингиз мумкин.

